
KIRISH 

Jahon ta’lim tizimidagi islohotlar va zamonaviy talablarning oshishi, ta’lim 

jarayoniga innovatsion yondashuv va texnologiyalarni joriy etishni taqozo etmoqda. 

Ta’lim jarayoniga tatbiq etilayotgan innovatiya usullari samarasi bo‘lajak 

o‘qituvchilarning kasbiy-pedagogik ijodkorligi xarakteri va uning rivojlanganligi 

darajasiga bevosita bog‘liq. 

Mamlakatimizda ta’lim tizimini isloh qilish, yuqori malakali mutaxassislarni 

tayyorlash borasida innovatsion pedagogik texnlogiyalarni qo‘llash borasida keng 

ko‘lamli tadbirlar amalga oshirilmoqda.  Uzluksiz ta’lim timizning barcha bosqichlarida 

ta’lim samaradorligini oshirish, yukak pedagogik mahoratga ega kadrlar tayyorlash 

orqali sifatli ta’lim berish imkoniyatlarini kengaytirish bugungi kunning ustuvor 

vazifalaridan biridir. Bu borada ta’lim sohasida faoliyat yurituvchi pedagoglarning 

amaliyotdagi ko‘nikmalarini mustahkamlash va ilmiy izlnuvchanlikni rivojlantirishga 

qaratilgan texnologiyalarni takomillashtirish hamda innovatsion faoliyatning turli 

darajalarini talab darajasida egallashlari uchun xorijiy tajribalarga asoslangan ta’lim 

muhitini, pedagogik sharoitlar va didaktik imkoniyatlarni ta’minlash o‘ziga xos 

ahamiyat kasb etadi. 

Kadrlar salohiyati jamiyatning iqtisodiy, siyosiy va ma’naviy barqarorligini 

ta’minlovchi asosiy omillardan biridir. Malakali, bilimli va yuksak ma’naviyatli kadrlar 

jamiyatda innovatsion rivojlanishni ta’minlaydi, ijtimoiy muammolarni hal etishda 

muhim rol o‘ynaydi hamda davlat boshqaruvi tizimining samaradorligini oshiradi. Shu 

bilan birga, kadrlar salohiyatining yetarli darajada rivojlanmaganligi ijtimoiy 

tengsizlik, ishsizlik, boshqaruvdagi samarasizlik kabi muammolarni keltirib chiqarishi 

mumkin. Bu esa jamiyat barqarorligiga salbiy ta’sir ko‘rsatadi. 

Jamiyat barqarorligini ta’minlashda kadrlar salohiyatini yuksaltirish masalasi 

faqat iqtisodiy yoki tashkiliy muammo bo‘lib qolmay, balki chuqur ijtimoiy-falsafiy 

mazmun kasb etadi. Chunki bu jarayon insonning bilim, tafakkur, qadriyatlar va 

ma’naviy dunyosining rivojlanishi bilan chambarchas bog‘liqdir. Kadrlar tayyorlash 

tizimida zamonaviy yondashuvlarni joriy etish, ta’lim sifati va samaradorligini 

oshirish, yosh avlodni har tomonlama barkamol etib tarbiyalash muhim vazifalardan 

hisoblanadi.  

Shuningdek, kadrlar salohiyatini yuksaltirish jarayonida innovatsion 

texnologiyalarni keng joriy etish, ilm-fan va ishlab chiqarish integratsiyasini 

kuchaytirish, uzluksiz ta’lim tizimini rivojlantirish muhim o‘rin tutadi. Bu esa nafaqat 

iqtisodiy samaradorlikni oshiradi, balki jamiyatda ijtimoiy adolat, barqarorlik va 

farovonlikni ta’minlashga xizmat qiladi.  

Guliston davlat pedagogika institutida o‘tkazilayotgan “Uzluksiz ta’lim tizimida 

malakali mutaxassislarni tayyorlashning muammo va yechimlari: 5E modeli mohiyati, 

xorijiy tajribalar” mavzusidagi respublika ilmiy-amaliy anjuman mazkur yo‘nalishda 

olib borilayotgan ilmiy izlanishlarni muhokama qilish, mavjud muammolarni aniqlash 

va ularning yechimlarini ishlab chiqish uchun muhim ilmiy maydon hisoblanadi. 

Ushbu anjuman doirasida kadrlar salohiyatini oshirishning nazariy va amaliy jihatlari, 

inson kapitalini rivojlantirishning ustuvor yo‘nalishlari, ta’lim tizimini 

takomillashtirish, zamonaviy boshqaruv mexanizmlarini joriy etish kabi masalalar 

keng qamrovda tahlil etiladi. 

Mazkur anjuman materiallari uzluksiz ta’lim tizimida malakali kadrlar 

tayyorlashning dolzarb muammolarini chuqur o‘rganish, amaliy tavsiyalar ishlab 

chiqishda muhim manba bo‘lib xizmat qiladi. Shu jihatdan, mazkur ilmiy-amaliy 

anjuman mamlakatimizda malakali kadrlar tayyorlash, zamonaviy yondashuvlar va 

xorijiy tajribalar asosida ularning kasbiy kompetentligini rivojlantirish yo‘lida muhim 

ahamiyat kasb etadi. 

  

Guliston davlat pedagogika instituti  

rektori J.X.KARSHIBAYEV 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



147  

9. G‘afforova T. Boshlang‘ich ta’limda zamonaviy pedagogik texnologiyalar. – 

Toshkent: Tafakkur, 2011.  

10. Xodjayev B.X. Umumiy pedagogika nazariyasi va amaliyoti. – Toshkent: Sano-

standart, 2017. 

 

BOSHLANG‘ICH SINF O‘QITUVCHILARINI TAYYORLASHDA “4+2” 

TARTIBIDAGI AMALIYOTNING AHAMIYATI 

Abrorxonova Kamolaxon Abrorxon qizi 

Nizomiy nomidagi O‘zMPU  Boshlang‘ich ta’lim pedagogikasi kafedrasi mudiri, 

PhD, dotsent  

abrorxonova@gmail.com  

Annotatsiya: Ushbu maqolada boshlang‘ich sinf o‘qituvchilarini tayyorlash 

jarayonida “4+2” tartibidagi amaliyotning mazmuni, ahamiyati va samaradorligi tahlil 

qilinadi. Mazkur tizim nazariy bilimlarni amaliy faoliyat bilan uzviy bog‘lashga xizmat 

qiladi hamda bo‘lajak o‘qituvchilarda kasbiy kompetensiyalarni shakllantirishda 

muhim omil hisoblanadi. Shuningdek, maqolada amaliyot jarayonida yuzaga keladigan 

muammolar va ularning yechimlari ham ko‘rib chiqilgan. 

Kalit so‘zlar: boshlang‘ich ta’lim, 4+2 amaliyot tizimi, pedagogik amaliyot, kasbiy 

kompetensiya, o‘qituvchi tayyorlash, nazariya va amaliyot uyg‘unligi, ta’lim sifati 

Аннотация: В данной статье рассматривается значение и эффективность 

практической системы «4+2» в процессе подготовки учителей начальных 

классов. Данная модель способствует интеграции теоретических знаний с 

практической деятельностью и играет важную роль в формировании 

профессиональных компетенций будущих педагогов. Также в статье 

анализируются проблемы, возникающие в ходе практики, и предлагаются пути 

их решения. 

Ключевые слова: начальное образование, система практики 4+2, 

педагогическая практика, профессиональная компетентность, подготовка 

учителей, интеграция теории и практики, качество образования 

Abstract: This article analyzes the importance and effectiveness of the “4+2” 

practice system in the training of primary school teachers. This model ensures the 

integration of theoretical knowledge with practical activities and plays a significant 

role in developing professional competencies of future teachers. The article also 

discusses the challenges faced during the practice process and suggests possible 

solutions. 

Keywords: primary education, 4+2 practice system, teaching practice, 

professional competence, teacher training, integration of theory and practice, 

education quality. 

Bugungi kunda ta’lim tizimini modernizatsiya qilish, uning sifatini oshirish 

hamda raqobatbardosh kadrlar tayyorlash masalasi davlat siyosatining ustuvor 

yo‘nalishlaridan biri hisoblanadi. Ayniqsa, boshlang‘ich ta’lim bosqichida faoliyat 

yuritadigan o‘qituvchilarni puxta tayyorlash muhim ahamiyat kasb etadi. Chunki 

aynan boshlang‘ich sinf o‘qituvchisi o‘quvchilarning bilim olishga bo‘lgan qiziqishi, 

mustaqil fikrlash ko‘nikmalari va shaxs sifatida shakllanishiga bevosita ta’sir 

ko‘rsatadi. Zamonaviy ta’lim tizimida nazariy bilimlar bilan bir qatorda amaliy 

ko‘nikmalarni shakllantirishga alohida e’tibor qaratilmoqda. Shu nuqtai nazardan, 

pedagog kadrlarni tayyorlashda innovatsion yondashuvlar, xususan, “4+2” tartibidagi 

amaliyot tizimi muhim o‘rin tutadi. Ushbu tizim talabalarning haftaning ma’lum 

kunlarida oliy ta’lim muassasasida nazariy bilim olishi va qolgan kunlarda umumta’lim 

maktablarida amaliy faoliyat olib borishini nazarda tutadi. Bu esa nazariya va 

amaliyotning uzviy integratsiyasini ta’minlaydi. 

“4+2” amaliyot tizimi bo‘lajak boshlang‘ich sinf o‘qituvchilarida kasbiy 

kompetensiyalarni shakllantirish, pedagogik mahoratni rivojlantirish hamda real 

ta’lim muhitiga moslashuv jarayonini jadallashtirishda samarali vosita hisoblanadi. 

Shu bilan birga, ushbu tizim orqali talabalar o‘z bilimlarini amaliyotda sinab ko‘rish, 

pedagogik vaziyatlarni tahlil qilish va mustaqil qaror qabul qilish ko‘nikmalarini 

rivojlantiradilar. Mazkur maqolaning maqsadi boshlang‘ich sinf o‘qituvchilarini 

tayyorlashda “4+2” tartibidagi amaliyotning ahamiyatini ilmiy-nazariy jihatdan 

asoslash, uning samaradorligini tahlil qilish hamda amaliyot jarayonida yuzaga 

keladigan muammolarni aniqlab, ularni bartaraf etish yo‘llarini taklif etishdan iborat. 

“4+2” tartibidagi amaliyot tizimi oliy ta’lim muassasalarida bo‘lajak pedagoglarni 

tayyorlashning zamonaviy modeli hisoblanadi. Ushbu tizimga ko‘ra, talabalar 

haftaning to‘rt kunida oliy ta’lim muassasasida nazariy bilimlarni egallaydilar, ikki 

kunida esa umumta’lim maktablarida amaliy faoliyat bilan shug‘ullanadilar. Mazkur 

yondashuv an’anaviy ta’lim tizimidan farqli ravishda nazariya va amaliyotni parallel 

ravishda olib borishga imkon yaratadi. Bu tizimning asosiy maqsadi – talabalarni real 

pedagogik faoliyatga yaqinlashtirish, ularni kelajak kasbiy faoliyatiga tayyorlash va o‘z 

kasbiga nisbatan mas’uliyat hissini shakllantirishdan iborat. Shu orqali talabalarda 

nafaqat bilim, balki amaliy ko‘nikma va malakalar ham shakllanadi. 

Boshlang‘ich ta’lim tizimi o‘quvchilarning intellektual va ijtimoiy rivojlanishida 

poydevor vazifasini bajaradi. Shu sababli, ushbu bosqichda faoliyat yurituvchi 

o‘qituvchilar yuqori kasbiy tayyorgarlikka ega bo‘lishi zarur. “4+2” amaliyot tizimi 

aynan shu talabni ta’minlashga xizmat qiladi. 

Amaliyot jarayonida talabalar: 

 dars jarayonini kuzatadi va tahlil qiladi;  

 mustaqil dars o‘tish tajribasini orttiradi;  

 o‘quvchilar bilan muloqot qilish ko‘nikmalarini rivojlantiradi;  

 zamonaviy pedagogik texnologiyalarni qo‘llashni o‘rganadi.  

Natijada, bo‘lajak o‘qituvchi nafaqat nazariy bilimga ega, balki uni amaliyotda 

qo‘llay oladigan mutaxassis sifatida shakllanadi. 

Rivojlangan davlatlar ta’lim tizimida ham nazariya va amaliyotni 

uyg‘unlashtirishga katta e’tibor qaratiladi. Masalan, Finlandiya, Germaniya va Janubiy 

Koreya kabi davlatlarda pedagoglarni tayyorlash jarayonida amaliyot muhim o‘rin 

tutadi. Ushbu davlatlarda talabalar o‘qish jarayonidayoq maktab muhitiga jalb etiladi 

va real dars jarayonlarida faol ishtirok etadi. “4+2” tizimi ham mazkur ilg‘or 

tajribalarga yaqin bo‘lib, o‘ziga xos milliy model sifatida shakllanmoqda. Bu esa 

O‘zbekiston ta’lim tizimining xalqaro standartlarga moslashayotganini ko‘rsatadi. 

“4+2” tartibidagi amaliyot tizimi zamonaviy pedagog kadrlarni tayyorlashda muhim 

innovatsion yondashuvlardan biri hisoblanadi. Ushbu tizim orqali bo‘lajak 

boshlang‘ich sinf o‘qituvchilari nazariy bilimlarni amaliy faoliyat bilan uyg‘unlashtirish 

imkoniyatiga ega bo‘ladilar. Natijada, talabalarda nafaqat bilim, balki uni real ta’lim 

jarayonida qo‘llash ko‘nikmalari ham shakllanadi. Bu esa o‘z navbatida, pedagogik 

faoliyat samaradorligini oshirishga xizmat qiladi. 

Mazkur tizimning muhim jihatlaridan biri shundaki, talabalar o‘qish jarayonining 

dastlabki bosqichlaridan boshlab maktab muhitiga kirib boradilar. Ular o‘quvchilar 

bilan ishlash, darslarni tashkil etish, ta’lim jarayonini boshqarish kabi muhim 

pedagogik faoliyatlarni bevosita kuzatish va amalga oshirish imkoniyatiga ega 

bo‘ladilar. Bu esa ularda kasbiy ishonchni shakllantiradi hamda kelajakdagi faoliyatiga 

tayyorlaydi. Ayniqsa, boshlang‘ich sinf o‘qituvchilari uchun bu jarayon muhim, chunki 

ular kichik yoshdagi o‘quvchilar bilan ishlashning o‘ziga xos metod va yondashuvlarini 

amaliyot orqali o‘zlashtiradilar. Shuningdek, “4+2” tizimi talabalarda mustaqil fikrlash, 

muammoli vaziyatlarga to‘g‘ri yondashish va tezkor qaror qabul qilish kabi muhim 

ko‘nikmalarni rivojlantiradi. Amaliyot davomida yuzaga keladigan real pedagogik 

vaziyatlar talabalardan nafaqat bilim, balki sabr-toqat, pedagogik mahorat va 

ijodkorlikni ham talab etadi. Shu sababli bu tizim bo‘lajak o‘qituvchilarning kasbiy 

shakllanishida muhim o‘rin tutadi. Bundan tashqari, ushbu amaliyot tizimi 

kompetensiyaviy yondashuvni samarali amalga oshirish imkonini beradi. Talabalar 

kommunikativ, metodik, axborot-kommunikatsion va ijtimoiy kompetensiyalarni 

bevosita amaliy faoliyat jarayonida rivojlantiradilar. Bu esa ularning har tomonlama 

yetuk mutaxassis sifatida shakllanishiga zamin yaratadi. Ayniqsa, zamonaviy ta’lim 

jarayonida innovatsion texnologiyalardan foydalanish ko‘nikmalarining shakllanishi 

muhim ahamiyatga ega bo‘lib, “4+2” tizimi bu borada ham keng imkoniyatlar yaratadi. 

Xulosa qilib aytganda, boshlang‘ich sinf o‘qituvchilarini tayyorlashda “4+2” 

tartibidagi amaliyot tizimi zamonaviy ta’limning muhim va samarali 

komponentlaridan biri hisoblanadi. Mazkur tizim nazariy bilimlar bilan amaliy 

faoliyatni uzviy bog‘lash orqali bo‘lajak pedagoglarning kasbiy kompetensiyalarini 

rivojlantirishga xizmat qiladi. Ayniqsa, boshlang‘ich ta’lim bosqichi uchun zarur 

bo‘lgan pedagogik mahorat, kommunikativ ko‘nikmalar va metodik yondashuvlar 

aynan amaliyot jarayonida shakllanadi. 

Tahlillar shuni ko‘rsatadiki, “4+2” tizimi talabalarning real ta’lim muhitiga tezroq 

moslashishiga, mustaqil fikrlash va pedagogik qaror qabul qilish qobiliyatini 

rivojlantirishga ijobiy ta’sir ko‘rsatadi. Shu bilan birga, ushbu tizim orqali oliy ta’lim 

muassasalari va umumta’lim maktablari o‘rtasida samarali hamkorlik yo‘lga qo‘yilib, 

ta’lim jarayonining uzluksizligi ta’minlanadi. Biroq tizimni yanada takomillashtirish 

zarurati ham mavjud. Jumladan, amaliyot bazalarini mustahkamlash, tajribali 

pedagoglarni mentor sifatida jalb etish, talabalar faoliyatini muntazam monitoring 

qilish hamda ularni rag‘batlantirish mexanizmlarini kuchaytirish muhim vazifalardan 

hisoblanadi. Shuningdek, nazariy ta’lim mazmunini amaliyot bilan yanada 

uyg‘unlashtirish tizim samaradorligini oshirishga xizmat qiladi. 

Umuman olganda, “4+2” tartibidagi amaliyot modeli boshlang‘ich sinf 

o‘qituvchilarini tayyorlashda innovatsion yondashuv sifatida yuqori samaradorlikka 

ega bo‘lib, ta’lim sifatini oshirishda muhim omil bo‘lib xizmat qiladi. Mazkur tizimni 

izchil rivojlantirish va amaliyotga keng joriy etish kelajakda malakali, raqobatbardosh 

va zamonaviy fikrlaydigan pedagog kadrlarni tayyorlashga mustahkam zamin yaratadi. 

  Annotatsiya: Mazkur maqolada,  boshlang‘ich sinf o‘quvchilarini ingliz tili 

faniga qiziqtirish, o‘quv materiallarini yaxshi o‘zlashtirishlari hamda iqtidorlarini 

rivojlantirish maqsadida ingliz tili fanini o‘qitishning nazariy asoslari chuqur o‘rganish 

va to‘g‘ri amaliyotga tatbiq etish orqali o‘quvchilarning bilim darajasini sezilarli 

darajada oshirishda turli xil mashg‘ulotlarni tashkil etishning ahamiyati shu orqali 

raqamli ta’lim muhitini shakllantirish to‘g‘risida fikr yuritilib, tavsiyalar berilgan.  

  Kalit so‘zlar: maktab, darslik, ta’lim, ilova, zamonaviy texnologiyalar, ingliz tili, 

nazariy asos, xorijit ta’lim, psixologiya, pedagogika. 

Annotation: This article discusses the importance of organizing various activities 

aimed at increasing primary school students’ interest in learning English, improving 

their mastery of educational materials, and developing their talents. It emphasizes that 

